
SAVTEK het ’n jeug-vriendelike projek ontwerp om: 

 jonger mense te betrek (skoliere tot die oudste deelnemer op 30 jaar),  

 gesinsdeelname aan te moedig (pa kan optree as mentor), 

        bekostigbaar te wees (beginners mag ’n “eenvoudige” enjin inskryf, 

die mentor sal deur die organiseerders vergoed word en  

      ’n inskrywing moet op ’n bakkie of agter motor vervoer kan word). 

            Deelname aan die die kompetisie het ook beduidende 

      opvoedkundige waarde vir die deelnemers. 
 

Verder sal SAVTEK en ENGEN sorg dat geen deelnemer (ook as hy/sy deel is  

van ’n span) wat ’n enjin laat beoordeel “met leë hande” huis toe gaan nie.   

Wat behels die kompetisie? 
 

Die kompetisie [EERC · Engen Engine Restoration Challenge] is vir individue of 

spanne wat in twee kategorieë deelneem: skoliere [Onder 18 — Junior] en  

jong volwassenes [Onder 30—Senior].  

Elke deelnemer of span moet ’n mentor hê, en as hy/sy nie een kan vind nie,  

sal SAVTEK so ver moontlik uit eie geledere bevoegde mense aanwys. 

Die kompetisie bestaan uit drie afdelings:  

(a) WERKBOEK – ’n geïllustreerde verslag van die restoureerproses [100 punte];  

(b) die BEOORDELING – die gerestoureerde enjin word deur ’n span van  

gekwalifiseerde SAVTEK-beoordelaars bepunt [100 of 150 punte vir kom-

binasie— Meesters ];  

(c) die AANBIEDING – dis niks anders nie as ’n gesprek tussen die deelnemer(s) 

en ’n paar beoordelaars waarin die storie van die bepaalde enjin en die  

en die restoureerproses daarvan verduidelik word [50 punte]. 

PRYSE TE WEN:  KOMPAK   STANDAARD  STANDAARD   GROOT 

                                           Junior            Junior                  Senior                 Meester 
.                   

              1ste                R15 000     R20 000            R20 000           R30 000 

              2de                 R10 000     R10 000            R10 000           R20 000 

              3de                 R5 000        R5 000              R5 000            R10 000    
                             

TYDLYN:  Inskrywings sluit op 31 Januarie 2023. 

Die uitdunrondtes word winter-skoolvakansie van 2023 by die 
onderskeie SAVTEK-klubs gehou. Elke streek se beste twee deelnemers in elke 
kategorie dring deur na die eindrondte in die September-skoolvakansie 2023 in 
Bloemfontein gehou word. 

Alles sal nie 

altyd maklik 

wees nie. 

Tough times 

don’t last;  

tough people  

do! 

EERC 

2023 

Vind die regte klas om by in te skryf: 

 Klas Junior Senior Beskrywing van die enjin (kombinasie) 
 

Kom-

pakte 

enjin 

 

Net vir Juniors 
wat vir die  
eerste keer  
aan die EERC 
deelneem. 

 

Mag NIE met ’n 

kompakte enjin 

deelneem nie. 

. 

    

Hierdie enjin is werklik ’n liggewig:  
≡ die maksimum massa is ± 40 Kg.; 
≡ dit kan ’n aluminium blok; 
≡ die vliegwiel kan permanent bedek wees; 

≡ mag met ’n tou “aangeskakel” word. 
≡ Slegs die enjin sal beoordeel word as    
   dit in ’n kombinasie gebruik word. 

Stan-

daard 

enjin 

Neem deel 
sonder enige 
beperkings. 

Neem deel 
sonder enige 
beperkings. 

Wolseley, Lister D en soortgelyke  
enjins (met naastenby dieselfde massa) 
kwalifiseer as “standaard” enjins.  

 

Groot /

Meester-  

enjin 

 

 

Neem deel 
sonder enige 
beperkings. 

’n Junior mag net 
in dié klas 
deelneem indien 
hy/sy tevore 
suksesvol aan die 
EERC deel-
geneem het. 

Hierdie klas is vir (a) enjins van 150 Kg. 
en hoër, of  (b) wanneer ’n “standaard” 
of ’n “groot” enjin in kombinasie met ’n  
implement ingeskryf word. 
’n kombinasie word as sodanig 
beoordeel (tel uit 150 punte)**.  
 

Klassifikasie (wanneer die gewig ter sprake is) 

Die gewig van die enjin is net ’n aanduiding van die 

grootte – dit hoef nie noodwendig geweeg te word nie.  

Wanneer ’n deelnemer onseker is oor die klas waarin ’n 

enjin ingeskryf moet word, kan hy/sy ’n navraag aan die 

beoordelaars rig (engenerc123@gmail.com).  

Die beoordelaars sal die deelnemer dan help om ’n  

finale besluit te neem. 

Definsie van ’n stilstaande enjin: 
Dit is ’n binnebrandenjin wat vanuit ’n bevestigde 

posisie met ’n heen en weer bewegende suier hitte-

energie omskakel om meganiese werk te verrig.   

Hierdie enjins is oorspronklik ontwerp om landbou- 

of industriële masjinerie aan te dryf. Die algemene 

gebruik van dié enjins was om op plase en in 

fabrieke kragopwekkers of ander toerusting aan te 

dryf of water te pomp. 

**’n Voorbeeld van ’n beoordelingsvorm vir ’n kombinasie word by jgouws@koshcom.co.za aangevra. 



Die WERKBOEK 

 

 

Hoekom ’n WERKBOEK?  

Die werkboek sal uiteindelik ’n volledige, interessante en geïllustreerde 

joernaal van jou/julle restourasieprojek wees.    

Jou gerestoureerde enjin sal dalk nie altyd byderhand wees om jou werk te 

wys nie, maar as jy die werkboek (wat in PDF-formaat per e-pos na die beoor-

delaars gaan) uitdruk en in ’n lêer (“flip file”) hou, kan jy dit vir jou vriende 

wys, of saam met jou enjin op ’n skou uitstal.  
 

Onthou om jou werkboek uit te druk en in ’n “flip file” te sit sodat jy dit voor 
die eerste beoordeling aan die beoordelaars kan besorg. 

Foto’s is natuurlik belangrik, maar  

moet “verklein” word.  

Die werkboek word aan jgouws@koshcom.co.za  

asook aan engenerc123@gmail.com in  

(a) PDF-formaat aangestuur, is  

(b) nie langer nie as 15 bladsye, en  

(c) nie groter nie as 10 Mega Grepe (Bytes). 

Ook belangrik: Tien dae vóór beoordeling by  

die tuisklub, moet jy ’n “workshop manual”  

of faksimilee daar indien. 

Beplanning en beoordeling: No.2 en 3. 

(die tegniese deel is die belangrikste)  

Jy moet ’n opsomming gee van TYD en TAAK. 

Dis ook belangrik dat jy hier volledig verslag 

doen van die werk wat jy/julle nie self kon doen 

nie en deur spesialiste moes laat doen, en die 

KOSTE daarvan.  

Bladsye 4 en 5 moet 

saam gelees word. 
Beplanning en beoordeling: No.1. 

Jou inleiding en beskrywings behoort nie meer 

as twee tot drie bladsye van jou werkboek te 

beslaan nie. 

Jy sal ook sien dat hierdie deel amper net so 

vir jou aanbieding (live presentation) gebruik 

kan word. 

Skryf aan engenerc123@gmail.com indien jy werkboeke  

van verskillende gehalte as voorbeeld wil ontvang. 

STANDAARD  
 Die beoordeling 

van al die werkboeke  

word deur 

dieselfde persoon  

gedoen. 

TOTAAL  100    
Hierdie punt word na die 

eindrondte oorgedra. 

Die ander twee afdelings  

kan jy verbeter as jy  

na die eindrondte  

deurdring. 

Onthou om 

gereeld foto’s 

te neem. 



 

1. Geskiedenis van die projek [10] 

1.1 Waarom het julle besluit om deel te neem?  

1.2 Waarvoor is die enjin oorspronklik gebruik,  

      en hoe het jy (julle) die enjin bekom? 

1.3 Gee ’n algemene/oppervlakkige beskrywing  

      van die enjin toe jy dit ontvang/gevind het. 

1.4 Beskryf kortliks die verloop van die proses  

      van die begin tot die einde.  
 

2. Volledige (gedetailleerde) beskrywing van die tegniese sy  

    van die restourasieproses [40] 

2.1 Beskryf die restourasieproses in afdelings, byvoorbeeld die werk aan die  

(a) “inwendige” gedeelte soos die krukas, die suiers en dies meer,  

(b) brandstoftoevoer en ontsteking,   

(c) verkoelingstelsel. 

2.2 Doen dieselfde as hierbo met die werk aan die “uitwendige” dele soos  

(a) die hantering en verwydering van roes,  

(b) die herstel van duike,  

(c) vervang van onderdele soos skerms. 

2.3 Beskryf die finale afronding soos die verfproses en  

      monteer op voetstuk/onderstel.  
 

3. Bestuur van die projek [30] 

3.1 Begrotingsbestuur: geld bestee (moontlik) aan enjin, onderdele, materiaal  

      en dienste. Plaas ook ’n geldwaarde op eie arbeid: taak-tyd-waarde. 

3.2 Bestuur van dienste/hulp van spesialiste (“buite mense” anders as jy/julle)  

      wat benodig was. 

3.3 Veiligheidsmaatreëls getref/nagekom t.o.v. amptelike voorskrifte en  

      gesonde verstand. 
 

4. Selfontdekking [10] 

4.1 Lewenslesse geleer.                                             

4.2 Vaardighede aangeleer. 
 

5. Algemene indruk  

   van die werkboek [10] 

Die WERKBOEK 
5 

Dit is hoe jy jou werk en jou werkboek moet beplan, 

en hoe dit beoordeel sal word: 

 

Werkboeke ingedien: 18 Junie 2023 (op die laatste); jgouws@koshcom.co.za  



    Lees verder vir wenke hoe om te restoureer. 

Só word die enjin 

beoordeel. 

Enjinbeoordeling –       

inligting vir uitstallers en beoordelaars   

 Hierdie inligtingstuk is gemik op beoordelaars en uitstallers. Die doel is om restourasie en beoor-

deling op ‘n hoë standaard te kry en te hou.  

Die Beoordelaar  Eerstens is dit ŉ groot voorreg om aangestel of genooi te wees om as 

beoordelaar op te tree en daarom moet jy dienooreenkomstig optree en jou taak na die beste van 

jou vermoë verrig. Onthou, as beoordelaar is jy nie beter as ander lede nie en dit gee jou nie die 

reg om eise te stel nie. Pas aan by die organiseerders en as jy iets nodig het, vra daarvoor en los 

die organisasie vir die organiseerders. Jy moet beoordeel en nie veroordeel nie – dis die gesind-

heid van ŉ goeie beoordelaar. Onthou jy beoordeel nou iets wat baie na aan die hart van sy eie-

naar is, waarop hy baie trots is en waaraan hy baie tyd, moeite en geld bestee het. Dit is goed 

om die eienaar naby te hê as jy beoordeel. As jy nie seker is van iets nie, kan jy die probleem 

met hom bespreek. Hier is dit baie belangrik om objektief (onpartydig) en taktvol te wees en as jy 

nie uitsluitsel oor iets kan kry nie, gee aan die uitstaller die voordeel van die twyfel.  Antieke ma-

sjiene het baie variasies en niemand weet alles van alles nie. Dit is nie ŉ skande om te vra nie. 

Gretige restoureerders deel graag hulle kennis, gebruik die spesifieke kennis en leer. Om jou eie 

kennis uit te brei, is dit belangrik om boeke en tydskrifte te bestudeer. Gesels met ander en-

toesiaste en vra vrae. Leer jouself om na ŉ masjien te kyk soos ŉ beoordelaar. Onthou beoor-

deling is nie om fout te vind nie, maar om die uitstaller te help om sy masjien so korrek as moont-

lik te restoureer en die antieke beweging te bevorder. Die klem lê hier op OORSPRONKLIK. Dit 

maak nie saak hoe mooi iets lyk op ŉ masjien of hoeveel moeite dit gekos het nie, oorspronklik 

kry ALTYD meer punte. Wees bereid om na die tyd saam met die eienaar sy masjien te bespreek 

maar moet nie toelaat dat hy jou intimideer nie. Onthou, soos die Woord sê, “takt en oorleg is 

meer werd as goud en korale”. Beoordeel is harde werk en as jy moeg word en konsentrasie ver-

loor, gaan rus eers, die uitstaller het baie moeite gedoen en verdien jou volle aandag.    

Die Uitstaller  Berei jou masjien goed voor en sorg dat dit skoon en netjies is, en dat alles in ŉ 

werkende toestand is. As uitstaller moet jy ook onthou dat oorspronklikheid altyd die meeste 

punte kry, mits dit wat oorspronklik is, in ŉ goeie toestand is. Die HAT beskryf die woord 

RESTOUREER immers soos volg: “Herstel, opknap, verbeter: tot sy oorspronklike toe-

stand terugbring”. Jy kan jou masjien “mooi” maak as jy wil, die belangrikste is tog dat jy hom 

moet geniet, maar wees bereid om punte op te offer vir iets wat nie oorspronklik is aan die spesi-

fieke masjien nie. Onthou ook wat vir jou mooi is, is nie noodwendig vir almal mooi nie — verkoe-

lerpype, vonkpropdrade, verdelerdop, ens. Vir die meeste mense lyk dit nie mooi nie en hulle 

verkies om die onderdele ongeverf/swart te los, maar dit is nie soos dit oorspronklik was nie. 

SAVTEK verkies egter dat bedrading, vonkpropdrade en verdelerkop nie geverf word nie.   

Die uitstalstuk moet duidelik gemerk word met die volgende inligting:    

Bly in die nabyheid as jou enjin beoordeel word; die beoordelaars het dalk vrae. Moet asseblief 

nie inmeng met die beoordeling nie en ook nie kommentaar lewer nie, dit kan die beoordelaar se 

objektiwiteit beïnvloed, gewoonlik negatief.  Wees asseblief genadig teenoor die beoordelaars. 

Dit is harde werk en hulle doen hulle bes om onpartydig te wees, maar daar kan ongelukkig net 

een wenner wees. As jy egter ŉ probleem het met die punte wat aan jou enjin toegeken is, be-

spreek dit met die beoordelaars. Om ná die tyd gal te braak teenoor die ander deelnemers of 

klublede, doen net jou eie reputasie en die stokperdjie wat ons so geniet, skade aan.   

1. Deelnemer: naam en van; 

2. Kontakbesonderhede: foonnommer & rekenaaradres; 

3. Jou klub of die een waar jy ingeskryf het. 

4. Enjin: fabrikaat en model; 

5. Jaar van vervaardiging. 

6. Kompetisie: Junior of Senior. 

BEOORDELINGSVORM — hoe punte toegeken word   

1. Identifikasie – 5 punte   

Naamplaatjie en enjinnommer.  Die plakkers en kentekens moet die regte tipe wees en op 

die regte plek gebruik. Plakkers wat uit individuele uitgesnyde letters bestaan, verdien ook meer 

punte as die meer algemene “mylar” plakkers waar die letters of kentekens op ŉ deurskynende 

plastiek geverf is, afhangend natuurlik watter tipe die oorspronklike is. As daar plakkers was, 

moet dit natuurlik ook aanwesig en op die regte plek wees. Geduikte, geroeste of toegeverfde 

plaatjies en kentekens sal punte kos. Maak tog ook seker dat die kleure op metaal kentekens reg 

is. Die plaatjies op die magneet, word ook hier beoordeel.   

Toestand van plaatjies: Is al die plaatjies teenwoordig? Is die plaatjie korrek gemonteer, 

met metaal naels, ens? Is dit op die regte plek gemonteer? Is die plaatjie duidelik sigbaar en lees 

baar? Is dit sonder duike en krap/skuur merke? As ŉ nagemaakte plaatjie gebruik word,moet die 

letters reg gegraveer/ge “stamp” word en die plaatjie soos die oorspronklike lyk.   

 2. Oorspronklikheid – 50 punte   

 2.1 Brandstoftenk, krane, pype en tenkproppe (deksels) – 5 punte:  Baie belangrik om te 

onthou, is dat verfwerk en kentekens nie onder tenk beoordeel word nie. Hier word gekyk na die 

toestand van die tenk. Kyk na die manier waarop lekplekke herstel is, bv. is daar duike 

sigbaar. Gietstukke wat nie glad was nie, mag nie gladgemaak word nie. Verkeerde brand-

stofkrane kos punte. Die brandstofprop moet ook die regte tipe en in goeie toestand wees.  

Oorspronklikheid van items. As items beskadig is, sal punte afgetrek word  Die regte pype 

moet gebruik word  Vir duike word punte afgetrek. Regte krane sal help om punte te verdien.   

 2.2 Uitlaatstelsel – 5 punte   

 Hier is dit belangrik dat die enjin die regte knaldemper met die regte kleur moet hê, en as daar 

klampe om die pype was, sal punte afgetrek word vir die afwesigheid daarvan. ’n Vlekvrye staal 

of verchroomde knaldemper lyk baie mooi, maar baie min enjins was so toegerus, so wees 

bereid om punte op te offer vir die nie-oorspronklike. Punte word ook afgetrek vir ŉ geduikte of 

geroeste knaldemper en ook vir onafgewerkte sweisplekke op die uitlaatstelsel. Geen krake moet 

sigbaar wees nie. Oorspronklikheid sal punte tel. ŉ Beskadigde stelsel moet so goed as moontlik 

tot die oorspronklike toestand herstel word. Geen lekplekke moet nie voorkom nie. Die spruitstuk 

(manifold) moet so oorspronklik as moontlik wees; sweiswerk moet netjies afgewerk wees.    

2.3 Slinger en Vliegwiel– 5 punte   

Oorspronklikheid van die slinger is baie werd. As die slinger beskadig is, kan dit punte kos. Die 

toestand van die handvatsel is ook belangrik vir veiligheid.  Die toestand van die vliegwiel is ook 

belangrik. Krake en algemene skade aan die vliegwiel sal punte kos. Daar mag ook geen speling 

of ”backlash” wees nie.    

2.4 Vonkprop, drade en Magneet – 10 punte (Indien dit petrol is)   

Hier is dit belangrik dat die enjin die regte magneet met die regte kleur moet hê. Oorspronklik 

was dit meestal ŉ silwer kleurige eenheid en as daar klampe om die hoëspanningsdraad was, sal 

punte afgetrek word vir die afwesigheid daarvan. Punte word ook afgetrek vir ŉ gebreekte vonk- 

verdelerdop of geroeste deksel vir die punte gedeelte van die magneet. Die vonkprop moet die 

regte grootte wees  Hoogspanningsdrade moet nie moderne (fibre optic) drade wees nie. In lyn 

stuwingdempers (line suppressor) het in daardie dae ook nie bestaan nie.   

 2.4 Inspuiter (Injector) – 10 punte (indien dit diesel is)   

Die inspuiters moet die regte tipe wees, in ’n goeie toestand en ook die regte kleur geverf. 

Beskadiging van inspuiter(s) sal punte kos. Oorspronklike inspuiters moet gebruik word (regte 

tipe).  Pype moet soos oorspronklik gevorm wees en nie beskadig wees nie.  

2.5 Vergasser – 10 punte (indien dit petrol is)   

Is dit die oorspronklike vergasser? Hou in gedagte dat ŉ bepaalde model met verskillende vergas-

sers vanaf die fabriek versend kon gewees het. Is die vergasser in ŉ goeie toestand, sonder kap-

merke, met die oorspronklike deksel vir die vlotterkamer waar van toepassing? Is daar enige lek-

kasie uit die vergasser, bv. oorvloei?   

2.5 Drukontsteking: pomp – 10 punte (indien dit diesel is)   

 Die dieselpomp moet die regte tipe, volledig en in ’n goeie toestand wees, en ook die regte kleur.  

2.6 Kleppe (valve gear) en hefbome (levers)/lugsuiweraar en ventilators (breather)– 5 pte.   

Hier word gekyk na enjins met oop klepstooters (pushrods), rockers en kleppe. Beoordeling geld 

ook vir enjins wat hefbome soos byvoorbeeld “decompression & primer-” hefbome het.   

Beoordeel ook oormatige slytasie en speling/regte tipe onderdeel/beskadiging/die korrekte ver-

stelling/gebuigde onderdele. Die ventilators (“breathers”)- moet van die regte tipe wees en in ‘n 

goeie toestand.   

Indien die enjin met ’n lugsuiweraar toegerus is, word gekyk of dit oorspronklik en volledig is.     

2.7 Smeerpunte (“greaser and grease points, oil lines, oilers, oil filler, dipstick”) – 5 pte.   

Vee die ekstra ghries af wat by penne of buste uitpeul en om die “ghriesnipple” sit. Maak seker 

dat alle punte wat gesmeer moet word, wel genoeg ghries het.   

Kyk na die toestand van “oilers”, oliepype, dreineringsprop, “dipstick” en vulprop  Moet reg gevul 

word (mag nie leeg wees nie). Moet die regte grootte wees.  

Oorspronklikheid: Daar waar olie benodig word, moet daar olie voorsien word!    

2.8 Verkoelingstelsel, krane, pype en klampe – 5 punte   

Die ou tipe dubbel-draad-en-skroef tipe klampe is verkieslik en seël ook beter. Moderne klampe 

kan veroorsaak dat jy punte verloor. Is die verkoelingstelsel in verhouding met die enjin en mon-

tering? Onthou dit is ŉ logistieke nagmerrie om groot watertenks te monteer, te karwei en by 

byeenkomste te vul. Lek die stelsel? Is ou tipe pype gebruik? Outydse verkoelerpype van die 

gevulkaniseerde, opgedraaide lap tipe lyk beter as die nuwer gladder rubber tipe pyp, hoewel 

daar nie punte afgetrek word vir die nuwer pype nie.  By die verkoeler word punte afgetrek vir dui-

ke en soldeerplekke, en as daar vinne of pypies weg of toegebuig is. Die verkoelerprop moet die 

regte tipe en in goeie toestand wees. ‘n Blinknuwe verkoelerprop met Japannese skrif of‘ ‘n 

“Silverton Radiators” plakker op, kos punte. Oorspronklikheid t.o.v. krane is belangrik. As daar ŉ 

brons kraan gebruik is, moet asseblief nie ŉ moderne balkraan gebruik nie. ŉ Oppervlakbehande-

ling binne die hopper is oorspronklik nooit gedoen nie, maar daar word nie punte afgetrek nie as ŉ 

vertoner dit sou doen.   

3 Afwerking - 15 punte    

3.1 Verfwerk – 5 punte   

Die enjin moet orals geverf wees, ook agter die vliegwiele, onder/agter die brandstoftenk, en in 

meeste gevalle ook die boute en moere. Die belangrike aspek van verf is dat die verf die “regte” 

kleur moet wees. Restoureerders gebruik baiekeer verbleikte of verkleurde onderdele as voor-

beeld as hulle kleure laat meng en kry dan die verkeerde kleur. As jy die regte kleur soek, kyk na 

plekke waar twee onderdele aanmekaar vasgebout was en waar daar nie son, olie of brandstof 

kon bykom om die verf te verbleik/verkleur nie. Die kwaliteit van die verfwerk moet goed wees. Dit 

moet ŉ goeie glans hê en nie lemoenskil, loopplekke (druppels) of “fish eyes” hê nie.  

Dowwe, growwe verf en krappe of kapmerkies (chips) sal punte kos, so ook verkleurde verf en 

roesplekke of blasies onder die verf. Punte sal nie afgetrek word vir verf wat afgebrand het op die 

uitlaatstelsel nie, maar wel waar dit afgeskilfer het op boutkoppe en klampe. Gietstukke wat 

gladgemaak is, is nie toelaatbaar nie. Die enjin het nooit so uit die fabriek gekom nie!   

Verchroomde onderdele is net toelaatbaar indien dit oorspronklik so geproduseer is.   

3.2 Boute, moere en sleutelgleuwe – 5 punte   

 Dit is belangrik dat boute en moere nie geslyt of gebuig moet wees nie. Nog belangriker is dat die 

boute van die regte lengte moet wees. Punte word verbeur vir die boute wat te lank is of as daar me-

triese boute is met seskantige koppe waar dit vierkantig moet wees, As jy wel metriese boute moet 

gebruik, vyl ten minste die merke op die koppe af sodat dit nie soos metriese boute lyk nie. Boute 

met vierkantige koppe kan gemaak word deur die seskantige koppe af te saag. ŉ Stuk reghoekyster 

(rectangular bar) in sy plek vas te sweis en dit af te werk. Kyk ook dat jou boute en moere bymekaar 

pas en dat hulle van dieselfde grootte is.  

Boutkoppe moet dieselfde grootte wees. Metriese boute mag nie in plaas van imperiale groottes ge-

bruik word nie. Boutkoppe wat beskadig is deur die gebruik van verkeerde gereedskap, moet  

ten minste glad gevyl word.  

Hier word ook gekyk na die toestand van die “key ways”  Daar moet nie metaalbaard (burr) by die 

sleutelgleuf wees nie. Vir veiligheid moet “key ways” ook nie beskadig wees nie sodat die sleutel 

stewig pas. Die regte tipe sleutel (key) moet gebruik word.  

 3.3 Vakmanskap en geheelindruk – 5 punte   

Hierdie is nie ‘n streng objektiewe punt om toe te ken nie, maar gaan oor die algemene indruk wat 

die enjin by die beoordelaars skep. Nadat die beoordeelaars al die aspekte hierbo beoordeel het, het 

hulle gewoonlik ‘n goeie idee hoeveel moeite, tyd en toewyding die restoureerder aan sy werk bestee 

het.  

Iets wat belangrik is, is die “attention to detail” van die restoureerder!  

Neem kennis: hoe meer sweet, hoe meer PUNTE.   

 4 Toestand van enjin wanneer in werking – 20 punte   

 4.1 Olie- en Brandstoflekkasies – 5 punte   

Kyk veral by die petrolkraantjies, pypklampe, en waar daar pakstukke moet wees, of dit wel in plek is 

en die nate droog. Is daar lekkasies by die krukas en vliegwiele? Hier word ook na die  

verkoeling- en uitlaatstelsel gekyk vir lekplekke.   

 4.2 Toestand van laers – 5 punte   

Is daar speling op die hooflaers van die krukas, ook sydelingse speling? Is daar geraas hoorbaar 

vanaf die laers?   

 4.3 Aansit van enjin – 5 punte   

Vat die enjin redelik maklik of moet daar lank gesukkel word? Rook die enjin oormatig?   

 4.4 Abnormale meganiese geraas/Loop die enjin soos dit behoort te – 5 punte   

Is daar geraas vanuit die binnegedeelte van die enjin?  

Loop die enjin stadig, kan dit versnel en weer terugkeer na luierspoed?   

 5 Aanbieding van enjin – 10 punte    

 5.1 Restourasiegeskiedenis: voor en ná-foto’s – 3 punte   

Die vertoner moet ŉ “fotoverhaal” van die enjin se restourasieproses vertoon.   

 5.2 Vertoner se inligtingsbord: geskiedenis van enjin;  

       en inligting oor eienaar (sien bladsy 5) – 3 punte.   

 5.3 Trollie of raam – 4 punte   

Hier word gekyk na die algemene vakmanskap van die raam of trollie. Is die trollie of raam pro-

porsioneel in grootte tot die enjin? Om ŉ groot raam te bou en ŉ klein enjin daarop te monteer, of  

andersom, lyk net nie goed nie. 

Dit maak ook ’n 

goeie indruk as 

die inligting so 

aangebied word 

dat die besoeker 

maklik  daarna 

kan kyk. 



 

 

AANBIEDING  

(live presentation) [totaal: 50] 

 

 

 

 

 

Hierdie sessie is eintlik ’n  
nabootsing van ’n gesprek 
tussen jou (die deelnemer) 
en iemand wat op ’n skou 

met jou oor jou enjin of jou 
kombinasie gesels.  

Die besoeker vra uit en jy 
vertel.  

Onthou asseblief dat 
hierdie gesprek nie 
langer as 15 minute  

kan duur nie. 
Maak seker van  
jou feite en hou 

jou antwoorde  
kort. 

A. Mondelinge aanbieding  [20] 

Verduidelik die verloop (geskiedenis) van jul/jou projek en die  
bydrae wat elk van jou/jul helpers gemaak het. 
Verduidelik wat jy/julle geleer het deur aan die projek deel te neem. 
Jy moet die enjin aan die gang kry en die prosedure verduidelik. 
Die beoordelaars sal ook  
(a) kyk of jul aanbieding deeglik voorberei of net gememoriseer is en  
(b) bepaal of die inhoud van die aanbieding ordelik en chronologies oorgedra is. 

B. Voorkoms en organiseer van die plakkaat [10] 

Maak seker dat (a) die plakkaat netjies en aantreklik is en  
(b) inligting op die plakkaat relevant is tot die onderwerp (die enjin). 
C. Vrae en antwoorde [20] 

Julle moet in twee minute kan verduidelik watter rol olie in ’n enjin speel,  
en uitbrei oor hoe olie in jou/jul spesifieke enjin aangewend word. 
In hierdie afdeling kan die beoordelaars ook vrae vra om vas te stel  
of jy/julle die restoureerproses heeltemal goed verstaan en uitgevoer het.  



 

  Petter M1 (1923) 

  Gerestoureer deur Abel Vermeulen 

15 Julie 2022 

15Junie 2023  

Advertensie (gedruk 

1918) wat deur die 

koöperasie op Kroonstad ver-

sprei is.  

My oupa het waarskynlik die 

enjin bestel nadat hy die ad-

vertensie gesien het. 

Die enjin het in 1923 net meer 

as £11 gekos. 

My ouma en oupa besig om  

houtskaafsels te maak. 

Die enjin het 27 jaar op hul 

plaas gewerk. Daarna het dit 

verwaarloos geraak.  

Toe ek dit gekry het, was dit 

op pad om as skroot verkoop 

te word. 

Hierdie is maar een voorbeeld van ’n treffende plakkaat (poster). 

So ’n plakkaat moet inligting oor die gerestoureerde enjin of die geskiedenis van 

die besondere enjin bevat, of sommer inligting oor beide.  

SAVTEK se doel met enige plakkaat is om die besoeker in die afwesigheid van die 

uitstaller van inligting oor die uitstalling te voorsien. Die “eerste prys” is egter as die 

uitstaller ’n gesprek oor sy uitstalling met ’n besoeker kan voer. Op dié manier 

bewys die uitstaller dat SAVTEK besoekers verwelkom en respekteer.  

Jy gaan natuurlik hierdie plakkaat gebruik wanneer jy jou aanbieding (live 

presentation) voor die beoordelaars doen.  

EERC 

2023 

ENGEN ENGINE RESTORATION CHALLENGE 

Baie dankie dat jy/jul span vir die EERC gaan inskryf. 

Thank you very much for enrolling in the EERC. 

Ons benodig die volgende inligting: We request the following info about yourself: 
 

1. Name & Surname: 

2. Age by end of September 2023:        

3. Preferred language: 

4. Phone number:  

5. e-mail:  

6. Are you a member of SAVTEC [Yes of No]:  

7. Dorp & provinsie waar jy vir hierdie kompetisie inskakel:  
    The town & province where you will receive guidance: 
 

8. Mentor*: naam & kontakbesonderhede/name & contact details:  

9. Enjinfabrikaat en model/make and model of engine: 

   Jy moet by ‘n SAVTEK-klub inskakel as jy deelneem. Ons wil jou help.  
   You must colaborate with a SAVTEC club. We will help you if necessary. 
 * Elke deelnemer/span moet ‘n mentor aanwys, iemand met ervaring wat    
    jou/julle kan leiding gee; by wie jy/julle baie van restoureerwerk kan leer.  
    Each participant/team must appoint a mentor; a skilled and experienced     
    person who can guide and teach you about the restoring of your engine. 

   

GAAN SOOS VOLG TE WERK OM VIR DIE EERC IN TE SKRYF:  

Kopieer en voltooi die lys hierbo, skandeer na PDF  

 en stuur as e-pos na engenerc123@gmail.com 

of neem foto van voltooide vel en stuur as WhatsApp-

boodskap na 082 416 9020.    

 

 

 

 

 

 

 

 

 

Geniet  

die  

ervaring 



 

…………………………………………………………………………………………………………………………………………………………………………………………………….. 

 

……………………………………………………………………………………………………………………………………………………………………………………………………… 

 

……………………………………………………………………………………………………………………………………………………………………………………………………… 

 

……………………………………………………………………………………………………………………………………………………………………………………………………… 

 

………………………………………………………………………………………………………………………………………………………………………………………………………

. 

……………………………………………………………………………………………………………………………………………………………………………………………………… 

 

…………………………………………………………………………………………………………………………………………………………………………………………………….. 

SAVTEK-voorsitter: 

Christo Pieterse 

Bloemfontein 

082 416 9020 

engenerc123@gmail.com 

SAVTEK-sekretaris: 

Johann Gouws 

Klerksdorp 

082 417 3583 

jgouws@koshcom.co.za 

 

 Sluitingsdatum vir inskrywings: 31 Januarie 2023 

 Werkboeke word teen 18 Junie by Sekretaris Gouws    

        jgouws@koshcom.co.za of by 

        engenerc123@gmail.com ingedien          

        tensy streek/klub die datum wysig.  

        Indien vroeër, sal dit waardeer word;  

        indien laat, sal dit nie nagesien word nie.  
 

 Die uitdunrondtes word in die winter-skoolvakansie van 2023  
      gehou soos gereël deur die onderskeie klubs in die streke.  
      Elke klub se beste twee deelnemers in elke kategorie  
      dring deur na die eindrondte  
      wat in die September-skoolvakansie 2023 in Bloemfontein  
      gehou word. Die finale datum sal later deurgegee word. 
  

 ’n WhatsApp-groep word gestig waar 
      enige vraag bespreek en wenke of raad gedeel kan word.           
       

 Inligting oor enige wysiging in hierdie brosjure (of reëls)  
      sal op die WhatsApp-groep of per e-pos bekendgemaak word.  

Rig navrae oor die  

kompetisie aan enigeen 

van hierdie komiteelede. 

Die reëlings vir die  

uitdunrondte word deur 

die plaaslike 

SAVTEK-klub getref.   


